ურთიერთგაგების მემორანდუმი
საქართველოს შრომის, ჯანმრთელობისა და სოციალური დაცვის სამინისტროს 
სსიპ სამედიცინო საქმიანობის სახელმწიფო რეგულირების სააგენტოსა 
და უკრაინის  წამლებისა და ნარკოტიკების კონტროლის  სახელმწიფო სამსახურს
შორის წამლების ხარისხის კონტროლის სფეროში ურთიერთთანამშრომლობის თაობაზე 
საქართველოს შრომის, ჯანმრთელობისა და სოციალური დაცვის სამინისტროს სსიპ სამედიცინო საქმიანობის სახელმწიფო რეგულირების სააგენტო და უკრაინის წამლებისა და ნარკოტიკების კონტროლის სახელმწიფო სამსახური  შემდგომში “მხარეებად” წოდებულნი:

სურთ რა განამტკიცონ ორ ქვეყანას შორის მეგობრობა და თანამშრომლობა; 
განზრახული აქვთ ფარმაცევტულ სფეროში ურთიერთსასარგებლო თანამშრომლობის ხელშეწყობა;
ორივე ქვეყანაში მოქმედი კანონებისა და რეგულაციების გათვალისწინებით;

შეთანხმდნენ შემდეგზე:

მუხლი 1

თანამშრომლობის სფეროები
შესაბამისი ქვეყნების შიდასახელმწიფოებრივი კანონმდებლობის შესაბამისად, მხარეები განავითარებენ და გააძლიერებენ ორმხრივ თანამშრომლობას შემდეგი მიმართულებით: 

a. ინფორმაციის გაცვლა მხარეთა ეროვნული კანონმდებლობის შესახებ წამლების ხარისხთან დაკავშირებით; 
b. შესაძლებლობების განვითარების ღონისძიებების ხელშეწყობა, მათ შორის სემინარები, ტრეინინგები, მრგვალი მაგიდის დისკუსიები, ასევე, მრავალმხრივი კომპლექსური კვლევები.
c. ექსპერტების გაცვლა წამლების  ხარისხის კონტროლის სისტემაში არსებული გამოცდილების გაზიარების მიზნით;

d. ინფორმაციის გაცვლა ნარკოტიკული საშუალებების, ფსიქოტროპული ნივთიერებების და პრეკურსორების უკანონო ვაჭრობის სახელმწიფო კონტროლთან დაკავშირებით.
e. თანამშრომლობის სხვა ფორმები, მხარეთა წერილობითი შეთანხმების საფუძველზე.
მუხლი 2

დაფინანსება
თუ მხარეებს შორის სხვაგვარად არ არის შეთანხმებული, ყველა კონკრეტულ შემთხვევაში, თითოეული მხარე დაფარავს წინამდებარე ურთიერთგაგების მემორანდუმით განსაზღვრული თანამშრომლობის ღონისძიებებში მონაწილეობის ხარჯებს, მათ შესაბამის  ბიუჯეტებში არსებული რესურსების გათვალისწინებით. 
მუხლი 3 
დავების მოგვარება
ნებისმიერი დავა, რომელიც შეიძლება წარმოიქმნას წინამდებარე ურთიერთგაგების მემორანდუმის განხორციელების და/ან მისი განმარტების პროცესში, უნდა გადაწყდეს მხარეთა შორის კონსულტაციების ან მოლაპარაკებების გზით.
მუხლი 4
ცვლილებები და დამატებები
წინამდებარე ურთიერთგაგების მემორანდუმში ცვლილებების და დამატებების შეტანა შესაძლებელია ნებისმიერ დროს ურთიერთშეთანხმების საფუძველზე. აღნიშნული ცვლილებები და დამატებები წარმოადგენს  მემორანდუმის განუყოფელ ნაწილს და ძალაში შედის მხარეთა მიერ დადგენილი თარიღის მიხედვით.
მუხლი 5

ძალაში შესვლა, ხანგრძლივობა და შეწყვეტა
1. ურთიერთგაგების მემორანდუმი ძალაში შედის ხელმოწერის დღიდან.
2. ურთიერთგაგების მემორანდუმი ძალაშია 3 (სამი) წლის ვადით და ავტომატურად გაგრძელდება შემდგომი 3 (სამი) წლიანი პერიოდით ან პერიოდებით, თუ რომელიმე მხარე, სამწლიანი ვადის ამოწურვამდე, სულ ცოტა 2 თვით ადრე, წერილობით არ შეატყობინებს მეორე მხარეს თავისი გაზრახვის შესახებ შეწყვიტოს მისი მოქმედება. 
3. თუ მხარეებს შორის სხვაგვარად არ არის შეთანხმებული, წინამდებარე ურთიერთგაგების მემორანდუმის შეწყვეტა გავლენას არ იქონიებს თანამშრომლობის ფარგლებში მიმდინარე ღონისძიებების დასრულებაზე, რომლებიც შესაძლოა ფორმალიზებულ იქნას მემორანდუმის ძალაში ყოფნის პერიოდში. 

შესრულებულია ---------- ქ. ---------------- ორ დედნად, ქართულ, უკრაინულ და ინგლისურ ენებზე, ყველა ტექსტი თანაბრად აუთენტურია. ურთიერთგაგების მემორანდუმის დებულებების განსხვავებული ინტერპრეტაციის შემთხვევაში, უპირატესობა მიენიჭება ინგლისურ ტექსტს. 
საქართველოს შრომის, ჯანმრთელობისა
 
უკრაინის წამლებისა და 
და სოციალური დაცვის სამინისტროს
ნარკოტიკების კონტროლის 
სსიპ სამედიცინო საქმიანობის 


უკრანის სახელმწიფო სამსახური
სახელმწიფო რეგულირების სააგენტო
